
ГЕОЛОГИЯ-МИНЕРОЛОГИЯ СОҲАСИДАГИ  
ИННОВАЦИЯЛАР

АНГРЕН КЎМИР КОНИДАГИ ЮҚОРИ МИНЕРАЛ ТАРКИБЛИ ҚЎНҒИР 
КЎМИРЛАРНИ ФЛОТАТЦИЯ УСУЛИ ЁРДАМИДА БОЙИТИШ

Юсупова Дилноза Дониёровна1, Қурбонов Азизжон Рустамович2,
Кучаров Азизбек Алишер ўғли2.

1Қашқадарё вилояти, Яккабоғ тумани 48-сонли мактаб, Биология фан ўқитувчиси
2Тошкент, Узбекистон, Умумий ва ноорганик кимё институти АНРУз

Ўзбекистон ҳудудида қарийб 2 млрд. тонна захирага эга йирик кўмир конлари мавжуд. 
«Ўзбеккўмир» АЖ йилига тахминан 4млн. тонна кўмир қазиб чиқаради. Лекин қазиб 
олинатган кўмирнинг айримлари юқори ифлосланганлиги туфайли фойдаланишга 
яроқсиздир.

Материаллар ва методлар. Қўнғир кўмир кули таркибидаги ёнмайдиган минерал 
моддалар таркиби ва миқдори потенциометрик титрлаш, алангали фотометрия ва оптик 
методлар ёрдамида аниқланди. Кўмирни паст ва юқори ёнувчанлик даражаси колорометрик 
метод ёрдамида аниқланди,

Натижалар ва уларнинг таҳлили. Ўзбекистондаги Ангрен кўмир конида 1млн. тонна 
захираси мавжуд бўлган 2БР-Б2 ва 2БОМСШ-Б2 маркали қўнғир кўмирлар хам сифатсиз 
ва ёниш иссиқлиги пастлиги сабабли, фойдаланишга яроқсиз ҳолда қолмоқда. Шу сабабли, 
тадқиқотимизда мана шу юқори ифлосланган 2БР-Б2 ва 2БОМСШ-Б2 маркали қўнғир 
кўмирлар хоссалари асосида флотатцион усулда бойитиш самарадорлиги ўрганилди [1]. 
Дастлаб тажрибада 2БР-Б2 ва 2БОМСШ-Б2 маркали қўнғир кўмирлар техник кўрсаткичлари 
текширилди (1-жадвал).

1-жадвал
2БР-Б2 ва 2БОМСШ-Б2 маркали қўнғир кўмирнинг техник кўрсаткичлари 
№ Кўрсаткичлар номи 2БР-Б2 2БОМСШ-Б2
1. Намлиги,% 11.5 14.2
2. Куллилик даражаси, А˚,% 48.09 52.44
3. Юқори ёниш иссиқлиги, ккал/кг 2450 2380

Изоҳ.Тажрибада кўмир кули таркибидаги минерал моддалар миқдори кўплиги 
(аниқланди. Улар ортиқча иқтисодий харажатлар келтириб чиқариши билан биргаликда 
кўмир ёниш иссиқлигини ҳам камайтиради. Ёнмайдиган минералларга ортиқча кислород 
сарфланиб, ёниш реакцияси унумининг камайишига олиб келади ва ёнганда кам иссиқлик 
ажралади.

Компонентларнинг турлича механик мустахкамлиги сабабли кўмир майдаланиб, турли 
хил ўлчамдаги элакдан ўтказилганда заррачалар катталиги бўйича бир қанча фракцияларга 
ажралади. Тажрибада 2БР-Б2 ва 2БОМСШ-Б2 маркали қўнғир кўмирнинг турли ўлчамдаги 
элакдан ўтказилгандан кейинги фракциялар гранулометрик таркиби ва куллилик даражалари 
ўрганилди ва натижалар 2-жадвалда келирилди.

2-жадвал
Қўнғир кўмирлар гранулометрик таркиби таҳлили натижаларидан

2БР-Б2 марканинг гранулометрик таркиби 2БОМСШ-Б2 марканинг 
гранулометрик таркиби

Фракция, 
мм

Чиқиш 
унуми, 

%

Куллилик 
даражаси,А˚,%

Фракция, 
мм

Чиқиш 
унуми, 

%

Куллилик 
даражаси, 

А˚,%
1,25 1.9 29.55 1.25 2.8 35.2
0,63 2 35.71 0.63 5.3 43.8
0,36 4.3 39.5 0.36 8.6 59.1
0,16 63.2 29.8 0.16 56.2 37.1
Чанг 28.6 25.75 Чанг 26.5 34.2

Изоҳ. Кўмир гранулометрик таркиби таҳлили натижаларидан 2БР-Б2 маркали кўмир 
майдаланиб элакдан ўтказилганида заррачалар ўлчамига қараб минерал моддалар кўмир 
таркибида турлича тарқалиши аниқланди. Бунда энг кам минерал моддалар сақлаган 0,16 
мм ва ундан кичкина катталикдаги заррачалар бўлиб, бу фракциялар куллилик даражаси 
25,75 % га тенг. Демак, кўмир майдаланиб элакдан ўтказилганида ўлчами 0,16 мм ва ундан 
кичкина катталикдаги фракциялар кўп ажралади ва куллилик даражаси минимал қийматга 
эга бўлади. 

Тадқиқотимизда заррачалари ўлчами 0,16 мм дан кичкина кўмир фракциялари 
флотатцион усулда бойитилди. Флотатцион бойитиш усули самарадорлиги қўлланилаётган 
флотореагентларнинг ҳусусиятларига боғлиқ бўлади. Тажрибада кўмир майда фракциялари 
флотатцияси учун қуйидаги флотореагентлар қўлланилди:

-реагент-кўпик ҳосил қилувчи сифатида бутил спирти ишлаб чиқариш қолдиқлари 
(КОБС) дан фойдаланилди ва натижалар 3-жадвалда келтирилди.

3-жадвал

№ Флотатция 
махсулотлари Куллилик даражаси,% Чиқиш унуми,%

1. Концентрат 16,45 90,3
2. Чиқинди 71,05 45,0

Изоҳ Танланган флотареагентлар ёрдамида 2БР-Б2 маркали кўмир заррачалари 
флотатциясида концентрат чиқиш унуми 90,3 % ни ташкил қилиб, концентрат куллилик 
даражаси 25,75 % дан 16,45 % гача камайди. Флотатция чиқиндилари куллилик даражаси 
71,05 % ни, чиқиш унуми 45,0 % ни ташкил қилди. Бунда энг мақбул концентратция йиғувчи 
реагент учун 0,91 кг/т ва кўпик ҳосил қилувчи реагент учун 0,66 кг/т эканлиги аниқланди.

Адабиётлар
1.	 Юсупов Ф.М., Кўчаров А.А., Саъдуллаева Х.Н. // UNIVERSUM: Технические науки 

Научный журнал Выпуск: 3 (72) Март 2020 Часть 2 43-47 c



(24-қисм)


